Na osnovu člana 65. Zakona o zdravstvenoj zaštiti („Službene novine F BiH“, broj: 46/10 i 75/13), člana 46. Statuta Javne ustanove Dom zdravlja Busovača („Službeni glasnik Općine Busovača“ broj: 1/17), Pravilnika o uslovima u pogledu vrste završenog fakulteta zdravstvenog usmjerenja koje moraju ispuniti osobe koje konkurišu za direktora zdravstvene ustanove
 („Službene novine F BiH“, broj:
77/17) i Odluke Upravnog odbora o raspisivanju Javnog konkursa za izbor i imenovanje direktora Javne ustanove Dom zdravlja Busovača, broj: 141/21 od 24.02.2021. Upravni odbor raspisuje

KONKURS

ZA IZBOR I IMENOVANJE DIREKTORA

JAVNE USTANOVE DOM ZDRAVLJA BUSOVAČA
I

Objavljuje se Javni oglas za izbor i imenovanje direktora Javne ustanove Dom zdravlja Busovača.

II
Direktor Doma zdravlja u okviru svojih prava i dužnosti :

a) organizuje rad i rukovodi Domom zdravlja,

b) zastupa i predstavlja Dom zdravlja prema trećim licima,

c) odgovoran je za zakonitost rada, rezultate rada i finansijsko poslovanje Doma zdravlja,

d) predlaže Upravnom odboru mjere za efikasno i zakonito obavljanje djelatnosti radi koje je Dom zdravlja osnovan,

e) izvršava odluke, zaključke i smjernice Upravnog odbora,

f) odlučuje u prvom stepenu o pravima, obavezama i odgovornostima zaposlenika iz radnog odnosa,

g) odlučuje o potrebi prijema novih zaposlenika saglasno standardima i normativima u zdravstvu i finansijskim mogućnostima Doma zdravlja, a sve uz prethodnu saglasnost Upravnog odbora, zaključuje ugovore o radu, vrši raspoređivanje zaposlenika na radna mjestau skladu sa Pravilnikom o radu Doma zdravlja, odlučuje o prestanku i otkazu ugovora o radu,

h) izdaje naloge i upute za rad pojedinih organizacionih jedinica, zaposlenika ili grupe zaposlenika, a radi izvršenja određenih poslova,

i) podnosi Upravnom odboru pisani izvještaj o finansijskom poslovanju Doma zdravlja,

j) predlaže Upravnom odboru donošenje sistematizacije poslova, općih akata, planova rada i razvoja Doma zdravlja, utvrđuje i sprovodi planove i rasporede osoblja iz oblasti odbrane,

k) imenuje i razrješava rukovodioce organizacionih sužbi,

l) odlučuje o prodaji, kupovini, nabavkama, korištenju  kredita, investicijama, donacijama, reprezentaciji, školovanju i edukaciji kadrova i otpisu stalnih sredstava do vrijednosti 6.000,00 KM,

m) zaključuje ugovore i preduzima druge pravne radnje u okviru djelatnosti Doma zdravlja,

n) učestvuje u radu Upravnog odbora, bez prava odlučivanja,

o) organizuje uvođenje evidencija o imovini, redovnim i vanrednim popisima sredstava i izvora sredstava Doma zdravlja u skladu sa zakonom,

p) organizuje sprovođenje mjera zaštite na radu, protivpožarne zaštite, zaštite od eksplozija, zaštite imovine Doma zdravlja, sprovođenje mjera i planova iz oblasti odbrane,

r) izdaje naloge za isplatu plaće zaposlenicima i isplatu materijalnih obaveza Doma zdravlja,

s) organizuje sve vrste nabavke, održavanja i pravilnog rukovanja stalnim sredstvima rada,

t) donosi pojedinačne akte u okviru svoje nadležnosti, a u vezi s obavljanjem registrovane djelatnosti Doma zdravlja,

u) predsjedava stručnim i savjetodavnim organima Doma zdravlja,

v) istupa i daje izjave u javnim, pisanim i elektronskim, medijima ispred JU Dom zdravlja,

w) obavlja i druge poslove utvrđene zakonom, Statutom i općim aktima Doma zdravlja.
III

Mandat direktora traje 4 godine.

Po isteku mandata isto lice može, na osnovu Javnog konkursa, ponovo biti imenovano za direktora u Domu zdravlja, ali najviše za još jedan mandatni period.

IV
OPĆI USLOVI

· Da je državljanin BiH

· Da je stariji od 18 godina

· Da ima opću zdravstvenu sposobnost

· Da nije osuđivan za krivično djelo 

· Da se protiv njega ne vodi krivični postupak

POSEBNI USLOVI

· Da ima završen medicinski ili stomatološki fakultet, odnosno farmaceutsko - biohemijski fakultet. (Dom zdravlja Busovača pokriva područje do 20000 stanovnika)
· Da posjeduje znanje o zdravstvenom menadžmentu koje dokazuje certifikatom o obavljenoj edukaciji iz zdravstvenog menadžmenta i to sva tri nivoa edukacije u skladu sa propisima o kontinuiranoj profesionalnoj edukacije iz zdravstvenog menadžmenta, odnosno o završenoj specijalizaciji iz zdravstvenog menadžmenta ili završenom postdiplomskom studiju iz zdravstvenog menadžmenta,

· Da ima najmanje pet godina radnog iskustva u struci,

· Da posjeduje organizacione sposobnosti.

V
Uz prijavu na konkurs kandidat treba da priloži sljedeće originale ili od nadležnog organa ovjerene fotokopije dokumenata ne starije od tri mjeseca i to:

· Kraću biografiju

· Uvjerenje o državljanstvu

· Izvod iz matične knjige rođenih

· Ljekarsko uvjerenje o radnoj sposobnosti (za kandidata koji bude izabran)

· Uvjerenje o nekažnjavanju izdano od strane nadležne Policijske stanice
· Uvjerenje od nadležnog suda da se protiv kandidata ne vodi krivični postupak
· Diploma o završenom fakultetu

· Potvrda o radnom iskustvu u struci iz nadležne Porezne uprave ili AM uvjerenje iz nadležne Kantonalne administrativne službe za penzijsko i invalidsko osiguranje 
· Uvjerenje o položenom stručnom ispitu i kopija licence

· Izjavu da posjeduje organizacijske sposobnosti

· Odgovarajući certifikat o završenoj edukaciji iz zdravstvenog menadžmenta za sva tri nivoa ili uvjerenje o završenoj specijalizaciji iz zdravstvenog menadžmenta ili uvjerenje o završenom postdiplomskom studiju iz zdravstvenog menadžmenta.
VI
Sa svim kandidatima koji ispunjavaju uslove iz propozicija javnog oglasa, Upravni odbor Ustanove će obaviti intervju uzimajući u obzir rezultate u pogledu stručnih, organizacionih i drugih radnih sposobnosti.
Nakon provedene procedure, Upravni odbor vrši izbor i imenovanje direktora Javne ustanove Dom zdravlja Busovača na period od 4 (četiri) godine uz prethodnu saglasnost općinskog načelnika.

O rezultatima konkursa kandidati će biti pismeno obaviješteni u roku od osam dana od dana donošenja Odluke o imenovanju direktora. Odluka o imenovanju direktora je konačna. 
VII
Javni konkurs ostaje otvoren 15 dana od posljednjeg objavljivanja, a bit će objavljen u dnevnom listu Oslobođenje, na web stranici osnivača Ustanove  i Oglasnoj ploči JU Dom zdravlja Busovača.

Prijave sa dokazima o ispunjavanju uslova traženih javnim konkursom se dostavljaju lično ili poštom preporučeno na adresu: ( Komisija za izbor i imenovanje direktora) JU Dom zdravlja Busovača  Ulica 1.mart/ožujak  72260 Busovača  sa naznakom „Prijava na javni konkurs za izbor i imenovanje direktora Javne ustanove Dom zdravlja Busovača – NE OTVARAJ“
Neblagovremene i nepotpune prijave će biti odbačene.
Broj: 142/21
Datum, 24.02.2021. godine

                                                                    zamjenik predsjednika Upravnog odbora

                                                                                                JU Dom zdravlja Busovača

                                                                                                  Lušija Vahidin, dipl.ing.                                                                                                                                                                                                                                                       
